
Efectos do desmochado mediante o lapis cáustico 
fronte á cauterización térmica sobre o benestar 
dos xatos
Describimos o estudo realizado na provincia de Barcelona co obxectivo de comparar o efecto do desmochado 
mediante o ferro quente e o lapis cáustico sobre o benestar dos xatos durante os días posteriores ao 
procedemento, con base nos parámetros de comportamento, o consumo de leite e a súa conduta de 
alimentación nos días arredor do desmochado.

INTRODUCIÓN

O benestar dos animais conver-
teuse nun tema de interese 
para a gandería e gran par-

te da sociedade. Debido á crecente 
preocupación dos consumidores e á 
aparición de novos requisitos nor-
mativos sobre este tema, as prácticas 
gandeiras están en constante discu-
sión e revisión. Unha delas é o des-

cornado (eliminación dos cornos) ou 
desmochado (eliminación dos botóns 
dos cornos), que se realiza de manei-
ra rutineira nas ganderías de vacún 
de leite (Duval et al., 2020). O seu 
obxectivo é mellorar o manexo dos 
animais facéndoos menos perigosos 
tanto para as persoas coma para os 
outros animais.

O desmochado causa dor aguda e 
pode causar dor crónica nalgúns in-
dividuos (Casoni et al., 2019). Tamén 
se asocia con estados afectivos nega-
tivos; os xatos poden mostrar aver-
sión condicionada ao lugar de desmo-

chado (Ede et al., 2020) e expresar 
comportamentos depresivos como 
xuízos de rumbo negativo (Neave et 
al., 2013). O desmochado podería, 
ademais, afectar á produtividade das 
xatas, xa que a dor que produce fai 
que diminúa a inxestión de alimento 
e a ruminación, o que reduce a ga-
nancia de peso. A ganancia de peso 
diaria antes da desteta relacionouse 
coa produción de leite na primeira 
lactación. Gelsinger et al. (2016) ob-
servaron que, se mantemos a ganan-
cia de peso diaria por riba de 0,5 kg/d 
antes da desteta e o combinamos con 

boas prácticas de manexo despois desta, podemos me-
llorar o rendemento da primeira lactación das xoven-
cas. 

Os dous métodos de desmochado máis utilizados 
son a cauterización térmica mediante o uso dun ferro 
quente e a cauterización química mediante a aplica-
ción dunha substancia cáustica. Segundo o método 
utilizado, o tipo de dor que experimentan os animais 
e o dano tisular provocado son diferentes. A dor produ-
cida polo ferro quente é inmediato e caracterízase por 
unha fervenza de impulsos dolorosos que se producen 
no momento do procedemento e nas horas posteriores 
(Mellor, 1999). A cauterización destrúe a pel, derme e 
epiderme, estendéndose ata o tecido subcutáneo, o que 
pode causar edema; se a lesión se estendese máis alá 
da zona da queimadura pode causar sensibilización no 
animal (G. Stilwell et al., 2012). O desmochado químico 
utiliza substancias cáusticas coma o hidróxido de sodio 
ou de calcio, de pH ao redor de 14, que causan unha 
queimadura química que destrúe o botón cornual, o 
que evita o crecemento posterior do corno (Winder et 
al., 2017). Estes álcalis fortes causan necrose licuefac-
tiva, o que resulta na desnaturalización das proteínas 
tisulares e permite unha penetración máis profunda do 
químico (George Stilwell et al., 2009).

O dano tisular producido polo ferro quente remata 
unha vez acabado o procedemento; en cambio, o dano 
producido pola pasta cáustica continúa mentres se-
gue en contacto cos tecidos (Stafford & Mellor, 2011). 
Esta circunstancia, ademais de provocar lesións máis 
profundas, pode producir queimaduras accidentais 
noutras partes do corpo do xato e os compañeiros 
de curral e causar períodos máis prolongados de dor 
(George Stilwell et al., 2009).

Nos estudos realizados ata a data que comparan 
os diferentes métodos de desmochado, recoménda-
se como regra xeral a cauterización térmica fronte á 
pasta cáustica (Stafford & Mellor, 2011). A pesar disto, 
hai algúns estudos que non atopan diferenzas en ter-
mos de dor entre os dous métodos de desmochado, e 
mesmo algún estudo que suxire que a pasta cáustica é 
preferible á cauterización térmica ( Stilwell et al., 2007; 
Morisse et al., 1995; Vickers et al., 2005). Sexa cal for o 
método usado, sempre se recomenda o control da dor 
mediante o uso de anestesia e analxésico. 

 SEGUNDO O MÉTODO EMPREGADO, O TIPO 
DE DOR E DANO TISULAR PROVOCADO SON 
DIFERENTES 

Nalgunhas granxas, como método 
de aplicación da pasta cáustica e alter-
nativa ao desmochado co ferro quen-
te, está a estenderse o uso dun lapis 
cáustico composto de hidróxido de 
potasio. O hidróxido de potasio é un 
axente alcalino con forte acción cáus-
tica, que se utiliza en dermatoloxía hu-
mana para o diagnóstico de infeccións 
fúnxicas, tratamento de verrugas e o 
tratamento do molusco contaxioso en 
nenos (Kandil et al., 2016).

Segundo o noso coñecemento, uni-
camente un estudo científico compara 
os tres sistemas de desmochado: ferro 
quente, pasta cáustica e lapis cáustico 
(Newby et al., 2016). Nas súas con-
clusións mencionan que as cicatrices 
producidas polo lapis foron maiores 
que as dos outros métodos, pero de 
menor gravidade; en ningún dos ani-
mais tratados con el apareceron cos-
tras, ronchas, nin secrecións purulen-
tas, en comparación cos animais dos 
outros dous tratamentos, nos que si 
se observaron. En canto á eficacia do 
desmochado, non atoparon diferenzas 
entre os tres métodos, evitando todos 
eles o crecemento posterior do corno. 

Non se acharon estudos que avalíen 
a dor que causa este método de des-
mochado químico nos días ao redor 
do desmochado. As diferenzas do lapis 
cáustico coa pasta cáustica convencio-
nal, en canto á súa presentación e mé-
todo de aplicación, poden suxerir que 
o seu efecto sobre o benestar dos xa-
tos sexa diferente. Ao utilizar o lapis, 
a aplicación podería ser máis precisa 
e utilizar menor cantidade de produto 
que coa utilización da pasta cáustica 
mediante unha espátula, o que pode-
ría evitar as queimaduras accidentais 

noutras partes do corpo ou compa-
ñeiros de curral. Ademais, ao utilizar 
menor cantidade de axente cáustico 
e a baixas concentracións, poderíase 
reducir a profundidade do dano e evi-
tar a afectación do tecido adxacente 
ao botón cornual. De confirmar esta 
hipótese, podería recomendarse o seu 
uso no campo como alternativa ao fe-
rro quente.

MATERIAL E MÉTODOS
Animais, manexo e aloxamento 
Este estudo experimental levouse a 
cabo nunha granxa de vacún leiteiro  
da provincia de Barcelona. Utilizáron-
se 7 xatos de raza frisoa (n=7) cunha 
idade comprendida entre 17- 111 días, 
dos cales 6 eran femias e 1 macho.

Os xatos estaban aloxados en cu-
rrais colectivos de 7 x 10 m, onde per-
manecían ata o momento da desteta 
(figura 1). Cada curral dispuña dun 
corredor de alimentación de emparri-
llado (con acceso a dous puntos dunha 
amamantadora artificial automática −
CF-500S De Laval®− un comedeiro e 
un bebedoiro) e unha área de descan-
so do solo continuo cuberto de cama 
de palla.

Os xatos tiñan acceso a auga fresca, 
penso e forraxe ad líbitum, así como 

Figura 1. Currais colectivos e observacións de comportamentos

Pauta de
alimentación

Días de
alimentación

Mínimo
litros

Máximo
litros

Cantidade 
máx. de leite 

por toma

Cantidade 
mín. de leite 

por toma

P1 0-15 4.0 5.5 1 2

P2 15-30 5.5 9.0 1 2

P3 30-75 9.0 1.0 1.5 2.5

P4 = destete 0 0.0 0.0 0.0 0.0

Táboa 1. Réxime de alimentación utilizado na amamantadora

 COA APLICACIÓN DO LAPIS 
UTILÍZASE MENOR CANTIDADE 
DE AXENTE CÁUSTICO E A 
BAIXAS CONCENTRACIÓNS, 
O QUE PODERÍA REDUCIR A 
PROFUNDIDADE DO DANO

leite en po, cuxa cantidade dependía 
da pauta de alimentación na que se 
atopaban segundo o réxime de ali-
mentación seleccionado (táboa 1).  

Deseño experimental e procedemento
Grupos de tratamento
Os animais dividíronse en tres grupos 
de tratamento: desmochado mediante 
cauterización térmica (HRRO; n=2); 
desmochado químico con lapis cáus-
tico (figura 2; HORNSTICK®) (STCK; 
n=3) e un grupo control sen desmo-
char, para o que se utilizaron animais 
acornes (CTRL; n=2). 

Desmochado
Os animais foron desmochados se-
guindo o protocolo habitual da granxa, 
que, dependendo do método utilizado, 
foi o seguinte:
1. Cauterización térmica (HRRO): uti-

lizouse un descornador de aceiro 
inoxidable e alimentado con cartu-
chos de gas (figura 3; KERBL GAS 
BUDDEX®). Antes do procedemen-
to acéndese e ponse a quentar du-
rante uns 5 minutos ata alcanzar 
a temperatura máxima de 650 °C. 
Unha vez alcanzada esta tempera-
tura, colócase sobre o botón cor-
nual presionándoo durante 15-20 
segundos ata que se desprende 
(figura 4) e retíranse os seus restos 
manualmente. Desta maneira au-
menta a eficacia do procedemento 

e prevéñense posibles infeccións 
(Sutherland et al., 2019).

2. Cauterización química con lapis 
cáustico de hidróxido de sodio 
(STCK): despois de localizar o botón 
cornual, humedécese a zona con 1 
ou 2 pingas de auga, coidando a 
cantidade de auga utilizada para 
evitar cauterizacións indesexadas 
fóra da zona prevista de utilización. 
A continuación, frégase o lapis 
cáustico intensamente sobre o bo-
tón cornual durante 15-30 segun-
dos (figura 5).
En ambos os casos, os animais 

foron sedados mediante xilacina 
20 mg/ml IM (Xilagesic®), adminis-
trando unha dose de 0,1 mg/kg de 
peso a cada animal, conseguindo así 
unha sedación con marcada dimi-
nución do ton muscular, que fai que 
algúns xatos caian ao chan.

Recollida de datos
Comportamento. Utilizouse un eto-
grama que recollía comportamentos 
específicos asociados á dor no desmo-
chado e que foron rexistrados tanto se 
o xato  estaba de pé como tombado 
(táboa 2). A frecuencia de eventos de 
cada comportamento obtívose por 

Figura 2. Lapis de hidróxido de socio para 
cauterización química

Figura 4. Desmochado mediante cauterización térmica Figura 5. Desmochado mediante lapis cáustico

Figura 3. Descornador para cauterización térmica

 OS RESULTADOS DO ESTUDO 
SUXIREN QUE A CAUTERIZACIÓN 
TÉRMICA CO FERRO QUENTE 
PODERÍA SER MÁIS DOLOROSA 
QUE O DESMOCHADO 
MEDIANTE O LAPIS CÁUSTICO, O 
QUE CAUSARÍA MAIOR PREXUÍZO 
NO BENESTAR DOS XATOS

observación  directa na granxa. A meto-
doloxía de recolección de datos foi unha 
observación focal de cada xato durante 
2 minutos, repetida a intervalos de 
15 minutos. Realizáronse observa-
cións o día do desmochado (día 0), 
antes e despois do procedemento, o día 
1, día 2 e día 7 despois do desmochado.

Postura e posición. Rexistrouse a 
postura (de pé, botado e transición 
entre botado e de pé e viceversa) e a 
posición dos xatos: corredor de alimen-
tación (zona do emparrillado), zona 
central (zona de descanso no centro 
do curral, afastado como mínimo un 
metro do perímetro do curral) e zona 
periférica (nos laterais da zona de des-
canso dentro dun metro do perímetro 
do curral). 

Consumo de leite e conduta de ali-
mentación. Os datos foron recollidos a 
partir dos rexistros da amamantadora 
durante unha semana posdesmocha-
do. As variables estudadas foron os li-
tros de consumo de leite e o número de 

Comportamento (*) Descrición

Movemento de 
orellas

Move unha ou ambas as orellas cara diante e atrás independentemente dun 
movemento de cabeza. Para contar un novo movemento, as orellas deben regresar a 
unha posición de repouso.

Sacudir a cabeza
Rota a cabeza polo menos unha vez cara a ambos os lados en rápida sucesión. Para 
contar un novo movemento, a cabeza debe regresar á súa posición de repouso.

Rascar a cabeza
O xato utiliza a pata traseira para rascar a parte superior da súa cabeza ou frega a 
cabeza con algunha parte do curral.

Movemento de cola
Move a cola dun lado a outro, pode incluír de 2 a 3 movementos, contabilizarase un 
movemento novo despois de que a cola se moveu lentamente ou estivo en posición 
de repouso.

Self-grooming
O xato lámbese a si mesmo. Rexístrase un novo evento, cando o xato deixa de 
acicalarse durante ao menos 5 segundos.

Allo-grooming
O xato lambe outro xato. Rexístrase un novo evento, cando o xato deixa de acicalar o 
outro xato durante polo menos 5 segundos.

Táboa 2. Etograma utilizado para avaliar os distintos comportamentos observados e 
a súa descrición

Faulkner & Weary, 2000; Heinrich et al., 2010; Winder et al., 2017
(*) Considéranse comportamentos de cabeza á suma dos eventos de movemento de orellas, sacudir e rascar a cabeza

CTRL: control; HRRO: cauterización térmica con ferro quente; STCK: cauterización química con lapis cáustico

visitas totais realizadas (incluíndo tanto 
as visitas recompensadas como as que 
non). No caso destas variables, unica-
mente se puido avaliar a comparación 
de dous tratamentos (CTRL fronte a 
STCK) debido a que, durante a semana 
do estudo, un dos animais desmocha-
dos con ferro quente alcanzou a idade 
da desteta correspondente ao seu plan 
de alimentación. 

Análise estatística. Os datos foron 
analizados con SAS v.9.4 (SAS Institute, 
Cary, NC, USA, 2002-2012) e estable-
ceuse un valor de significación p < 0,05 
e de tendencia de p < 0,1.

RESULTADOS E DISCUSIÓN
Comportamento
Os xatos HRRO mostran máis move-
mentos de cola o día+1 en compa-
ración cos xatos dos grupos STCK e 
CTRL (P< 0,05; ver figura 6), suxe-
rindo que senten maior malestar. O 
aumento deste comportamento asó-
ciase coa presenza de dor provocada 

Figura 6. Frecuencia de movementos de cola cada 2 min de observación (media ± ES) para 
cada grupo de tratamento en relación co día do desmochado (día 0 = día do desmochado)

por prácticas de manexo rutineiras 
en xatos (Stewart et al., 2013).

Os xatos HRRO tenden a mostrar 
máis comportamentos de cabeza o día 
+1 que os STCK (p=0,0744; ver figura 7) 
e máis movementos de orellas que STCK 
(p=0,0776) corroborando o descrito por 
Duffield et al. (2010), que rexistraron un 
aumento de movementos de orellas des-
pois do desmochado con ferro quente. 
Ademais, os xatos HRRO rascan a cabe-
za en máis ocasións que os xatos CTRL 
durante os días despois do desmochado 
(p=0,0402). Isto concorda con Morisse 
et al. (1995), que observaron que xatos 
desmochados con ferro quente parecían 
rascarse a cabeza con máis frecuencia 
que os desmochados cunha prepara-
ción cáustica de hidróxido de potasio. 
Comportamentos tales como sacudir e 
rascar a cabeza, movementos de ore-
llas e movementos de cola asócianse á 
dor inflamatoria despois do desmochado 
(Grøndahl-Nielsen et al., 1999; Heinrich 
et al., 2010), polo que estes resultados  

 A FRECUENCIA DE EVENTOS 
DE CADA COMPORTAMENTO 
OBTÍVOSE POR OBSERVACIÓN 
DIRECTA NA GRANXA

CTRL: control; HRRO: cauterización térmica con ferro quente; STCK: cauterización química con lapis cáustico

A: corredor alimentación; C: zona central; P: periferia; CTRL: control; HRRO: cauterización térmica con ferro quente; STCK: cauteri-
zación química con lapis cáustico

Figura 7. Frecuencia de comportamentos de cabeza cada 2 minutos de observación 
(media ± ES) para cada grupo de tratamento en relación co día do desmochado 
(día 0 = día do desmochado)

 Táboa 3. Porcentaxe de veces que se observa os xatos nas diferentes zonas do curral en 
relación co día do desmochado (día 0 = día do desmochado) para cada grupo de tratamento

suxiren que o desmochado con ferro  
quente é máis doloroso que o realizado 
co lapis cáustico.

O ferro quente pode causar quei-
maduras de ata terceiro grao, o que 
pode provocar un dano tisular e ede-
ma que se estenda máis alá do te-
cido queimado. Esta sensibilización 
dos tecidos adxacentes ao botón do 
corno pode provocar dor inflama-
toria que se prolonga despois do 
desmochado (Doherty et al., 2007). 
No caso das lesións provocadas por 
axentes cáusticos, a súa profundida-
de e extensión dependen, entre ou-
tros factores, da dose utilizada. Os 
efectos adversos do uso do hidróxi-
do de potasio, descritos en derma-
toloxía humana, aparecen con máis 
frecuencia cando a solución utilizada 
ten concentracións máis altas (Kan-
dil et al., 2016; Maluki, 2015). Suxí-
rese que ao utilizar este lapis cáusti-
co se aplique unha dose reducida a 
baixas concentracións. Desta forma 

poderíanse provocar lesións menos 
profundas e de menor gravidade en 
comparación co ferro quente, o que 
se traduciría nunha dor de menor 
duración. Os resultados obtidos por 
Newby et al. (2016), que observaron 
que o lapis cáustico provocou cicatri-
ces de menor gravidade, sen costras, 
irritación, nin secrecións purulentas 
respecto das provocadas polo ferro 
quente, poderían corroborar esta 
afirmación, aínda que é necesario 
máis investigacións respecto diso.

Os xatos HRRO pasan máis tempo 
na periferia do curral que os STCK 
e CTRL (ver táboa 3). A localización 
espacial nun curral pode ser un bo 
indicador da saúde e do benestar 
animal (Theurer et al., 2013). Des-
cribiuse que as vacas enfermas pa-
san máis tempo nos extremos dos 
currais e zonas menos expostas que 
as vacas sas (Proudfoot et al., 2014). 
Doutra banda, o illamento volun-
tario é un comportamento habitual 

en animais cun estado afectivo nega-
tivo. Durante o desmochado con ferro 
quente, a pesar de estar baixo os 
efectos da xilacina, os xatos mostran 
máis comportamentos de evasión e 
resistencia ao procedemento que os 
xatos desmochados co lapis cáustico. 
A dor inmediata que produce o ferro 
quente, unido ao evento traumático 
do desmochado, pode facer que su-
fran un estado afectivo negativo e se 
sitúen na periferia tentando afastar-
se dos seus compañeiros de curral e 
das zonas comúns. Isto coincidiría co 
descrito por Lecorps et al. (2019) e 
Neave et al. (2013), que suxiren que 
os xatos despois do desmochado con 
cauterización térmica se mostrasen 
pesimistas e poden amosar síntomas 
de depresión nas horas seguintes ao 
procedemento.

Ademais das diferenzas entre 
grupos de tratamento, observamos 
diferenzas significativas na fre-
cuencia de comportamentos entre 

CTRL HRRO STCK

A C P A C P A C P

Día 0 
antes

0,00 % 75,00 % 25,00 % 25,00 % 16,67 % 58,33 % 5,56 % 50,00 % 44,44 %

Día 0 
despois

0,00 % 75,00 % 25,00 % 25,00 % 25,00 % 50,00 % 11,12 % 44,44 % 44,44 %

Día 1 2,78 % 80,55 % 16,67 % 16,67 % 36,11 % 47,22 % 18,52 % 48,15 % 33,33 %

Día 2 3,13 % 81,25 % 15,62 % 9,38 % 31,25 % 59,37 % 4,17 % 50,00 % 45,83 %

Día 7 50,00 % 16,67 % 33,33 % 25,00 % 16,67 % 58,33 % 0,00 % 77,78 % 22,22 %

 A DOR INMEDIATA QUE 
PRODUCE O FERRO 
QUENTE, UNIDA AO 
EVENTO TRAUMÁTICO DO 
DESMOCHADO, PODE FACER 
QUE SUFRAN UN ESTADO 
AFECTO NEGATIVO

os días ao redor do desmochado. O 
día seguinte ao desmochado, os xa-
tos mostran máis comportamentos 
de cabeza, movementos de cola e 
self-grooming que o resto dos días 
do estudo (ver figura 8). No caso dos 
comportamentos de cabeza, tamén 
son máis frecuentes o día 2 que o 
día do desmochado. Coincidindo co 
descrito noutros estudos (Faulkner & 
Weary, 2000; Heinrich et al., 2010), 
comprobamos que as alteracións no 
comportamento dos xatos provoca-
das polo desmochado se prolongan 
polo menos durante o día seguinte 
ao desmochado e poden continuar 
máis aló deste.

Consumo de leite e conduta de ali-
mentación
En canto ao consumo de leite diario, 
non se atopan diferenzas entre os gru-
pos de tratamento. Con todo, si hai di-
ferenzas no número total de visitas á 
amamantadora, xa que os xatos CTRL 
realizan máis visitas que os STCK (ver 
figura 9).

Existen moitos factores, como a 
cantidade de comida, o volume total 
ofrecido e o día de alimentación desde 
que os xatos se aloxaron en grupo que 
poden afectar o número de visitas ob-
servadas (Knauer et al., 2017). A pe-
sar de que os xatos STCK están ades-
trados para o uso da amamantadora, 
levan poucos días alimentándose a 
través dela, polo que poida que non 
estean completamente adaptados. Os 
xatos necesitan tempo para aprender 
a entrar no punto de alimentación vo-
luntariamente e para utilizar a tetina.

Figura 8. Frecuencia dos comportamentos cada 2 minutos de observación estudados  (me-
dia ± ES) e afectados significativamente (P<0,05) polo efecto do día en relación co desmo-
chado (día 0 = día do desmochado)

Figura 9. Visitas totais diarias á amamantadora (media ±ES) para cada grupo de tratamento en 
relación co día do desmochado (día 0 = día do desmochado)

O atraso nesta aprendizaxe pódese 
asociar cunha diminución no consumo 
de leite nas dúas primeiras semanas 
de uso (Fujiwara et al., 2014), sendo 
unha das razóns polas que os xatos 
STCK realizaron menos visitas. Ade-
mais, a media de idade dos xatos CTRL 
foi maior que os STCK, o que podería 
xustificar as diferenzas no número de 
visitas realizadas, sendo difícil sacar 
conclusións desta comparación.

Os resultados obtidos neste estudo 
suxiren que o desmochado de xatos 
co lapis cáustico de hidróxido de sodio 
podería provocar menos dor que o des-
mochado con ferro quente e, por tanto, 
ser máis beneficioso para o benestar 
dos xatos. Hai algunhas limitacións 
do estudo, coma o tamaño de mostra 
e as diferenzas na idade dos animais 
entre grupos de tratamento, que fan 
necesario realizar máis investigacións 

para poder xeneralizar os resultados 
obtidos.

CONCLUSIÓNS
O desmochado con ferro quente de xa-
tos sedados con xilacina provoca máis 
movementos de cola ao día seguinte 
do desmochado que os outros grupos 
de tratamento. Os xatos desmochados 
con este método tenden a realizar máis 
comportamentos de cabeza (movemen-
tos de orellas, sacudir e rascar a cabeza) 
que os desmochados co lapis cáustico, 
permanecendo máis tempo na periferia 
do curral. Estes resultados suxiren que 
a cauterización térmica con ferro quente 
podería ser máis dolorosa que o desmo-
chado mediante o lapis cáustico, o que 
causa maior prexuízo no benestar dos 
xatos. Debido ás limitacións atopadas 
no estudo, é necesario realizar máis in-
vestigacións para poder recomendar  

CTRL: control; STCK: cauterización química con lapis cáustico

 DURANTE O DESMOCHADO 
CON FERRO QUENTE [...] 
OS XATOS MOSTRAN MÁIS 
COMPORTAMENTOS DE 
EVASIÓN E RESISTENCIA 
AO PROCEDEMENTO QUE 
OS DESMOCHADOS CON 
LAPIS CÁUSTICO

vp027_especialRecria_desmochado_xatos_galego.indd   107 29/10/21   12:53



108 | Vaca Pinta n.º 27 | 10.2021

E S P E C I A L :  R E C R Í A 

este método como unha alternativa para 
o seu uso no campo. Recoméndase au-
mentar o número de animais estudados 
e equilibrar os grupos en estudo por ida-
de e sexo.

As alteracións observadas no com-
portamento dos xatos suxiren que o 
malestar provocado polo desmocha-
do se prolongue polo menos duran-
te o día seguinte ao procedemento, e 
pode continuar máis aló deste. Inde-
pendentemente do método emprega-
do, é necesario insistir na recomen-
dación de administrar anestesia e 
analxésico para aliviar a dor causada 
durante o procedemento do desmo-
chado, así como os días posteriores. 

NOTA DA AUTORA
O estudo descrito neste artigo foi realizado 
durante o meu traballo de fin de máster 
do Máster en Benestar Animal da Uni-
versidade Autónoma de Barcelona/AWEC 
(2020-2021)

 É NECESARIO INSISTIR 
NA RECOMENDACIÓN DE 
ADMINISTRAR ANESTESIA E 
ANALXÉSICO PARA ALIVIAR 
A COR CAUSADA DURANTE 
O PROCEDEMENTO DO 
DESMOCHADO, ASÍ COMO OS 
DÍAS POSTERIORES

Incluye saneamiento ganadero.
Asegure la fertilidad de su explotación.

OCCIDENTE • SANTALUCÍA S.A. CÍA. DE SEGUROS • MUSSAP, MUTUA DE SEGUROS • AXA SEGUROS GENERALES • BBVA ALLIANZ 

DE SEGUROS Y REASEGUROS, S.A. • REALE SEGUROS GENERALES • MGS SEGUROS Y  REASEGUROS S.A.

2021

Se podrá fraccionar 

el pago de la prima 

en 4 veces.

PORQUE, DURANTE LA CRISIS DE LA COVID-19,  CONTINUÁIS
A PIE DE CAMPO  GARANTIZANDO NUESTRO ABASTECIMIENTO
PORQUE, DURANTE LA CRISIS DE LA COVID-19,  CONTINUÁIS
A PIE DE CAMPO  GARANTIZANDO NUESTRO ABASTECIMIENTO

Vacunode reprodución y producción

Seguro de ganado

